
1.0 SIGNIFIKAN PENCIPTAAN PROJEK 

Peningkatan pendaftaran kes nafkah anak di Mahkamah Rendah Syariah (MRS) Selangor 
pada tahun 2020 berjumlah 588 kes dan bagi tahun 2021 sebanyak 450 kes. Manakala 
pendaftaran kes pada 2022 adalah berjumlah 723 kes. Peningkatan pendaftaran kes nafkah 
anak di MRS Selangor ini berpunca daripada  pembukaan secara berperingkat sektor awam 
oleh kerajaan setelah tamatnya tempoh Perintah Kawalan Pergerakan (PKP) hampir 
setahun pada tahun 2020.  
 
Kumpulan Jaegers telah diberikan tugasan untuk membantu jabatan bagi mempercepatkan 
penyelesaian kes nafkah anak dan pengeluaran perintah  mahkamah, berpandukan kepada 
Teras (1) Pelan Strategik  Jabatan Kehakiman Syariah Selangor 2021-2025 iaitu 
Penyelesaian Kes Yang Cepat. 
 
Projek yang diberi nama Sistem Pengiraan Nafkah (Sistem e-Naf) ini bertujuan untuk   
memudahkan pelanggan mahkamah membuat pengiraan nafkah anak secara kendiri  
tanpa perlu hadir ke mahkamah dan meminimakan kos yang ditanggung dalam  
mendapatkan perintah nafkah anak. Keunikan sistem e-Naf ini adalah perjanjian boleh terus 
dijana dan dibawa ke mahkamah untuk diendorskan sebagai perintah mahkamah tanpa 
perlu menghadiri perbicaraan penuh. 
 
2.0 TINDAKAN PENYELESAIAN 

Sistem e-Naf ini adalah penambahbaikan daripada sistem sedia ada iaitu kiraan secara 
manual oleh pelanggan mahkamah. Kumpulan Jaegers telah membangunkan sistem e-Naf 
ini dengan sasaran projek ini dapat membantu menyumbang sekurang-kurangnya 10% 
penurunan daripada kes penyelesaian nafkah anak yang melalui perbicaraan penuh. 

 

3.0 KEBERHASILAN PROJEK : OUTCOME DAN IMPAK PROJEK 

Setelah projek ini dilaksanakan, berlaku peningkatan kes yang selesai tanpa perbicaraan 
penuh malahan sasaran untuk penurunan kes nafkah anak melalui perbicaraan penuh 

dalam bulan semasa sebanyak 10% dapat ditingkatkan sehingga 33%. Secara tidak 
langsung pengeluaran perintah nafkah anak juga dapat dipercepatkan.  
 
Selain itu, ia dapat menjimatkan masa pelanggan mahkamah untuk mendapatkan perintah 
nafkah anak daripada 1006 hari kepada 30 hari sahaja. Sistem e-Naf ini telah membantu 
meminimakan kos yang ditanggung oleh pelanggan mahkamah merangkumi kos prosiding, 
kos guaman, kos perjalanan pergi balik ke mahkamah, kos penyediaan dokumen dan kos 
pemfailan dokumen.  
 
Seterusnya proses kerja kakitangan juga berjaya dikurangkan dan jumlah pelawat di laman 
web rasmi JAKESS turut meningkat. Projek sistem e-Naf ini memberi impak yang besar 
iaitu meningkatkan kepercayaan pelanggan terhadap prosiding kes nafkah anak di 
Mahkamah Syariah. Ia juga meningkatkan imej JAKESS dari segi perkhidmatan yang 
 



 
 
ditawarkan serta menyokong agenda nasional Malaysia Madani yang dibawa oleh Perdana 
Menteri. 
 
 
4.0 POTENSI PENGEMBANGAN PROJEK 
 
Sistem e-naf boleh menjadi penanda aras kepada Mahkamah Rendah Syariah di seluruh 

Malaysia. SOP mengenai e-Naf boleh dijadikan sebagai rujukan serta pemudahcara 
kepada kakitangan dan pelanggan mahkamah. Promosi projek ini boleh disebar luas ke 

seluruh daerah di negeri Selangor termasuk agensi kerajaan, NGO, IPTA dan IPTS.  

Kumpulan mensasarkan sistem e-Naf dapat diaplikasikan di seluruh Mahkamah Rendah 
Syariah di Selangor dan dikembangkan ke seluruh Mahkamah Rendah Syariah di Malaysia. 
Sistem e-Naf ini juga disasarkan akan berkolaborasi dengan Lembaga Zakat Selangor 
(LZS) dan Jabatan Kebajikan Masyarakat (JKM) bagi membantu agensi tersebut dalam 
mengenalpasti penerima yang layak menerima bantuan bagi kebajikan anak-anak tersebut.  

1.0 PENGENALAN 

1.1  Latar Belakang Organisasi 

Jabatan Kehakiman Syariah Selangor (JAKESS) merupakan institusi kehakiman syariah di 

bawah Majlis Agama Islam Selangor (MAIS) yang berfungsi untuk membicarakan dan 

memutuskan kes yang diperuntukkan oleh Enakmen Pentadbiran Agama Islam (Negeri Selangor) 

2003. JAKESS memiliki 13 buah Mahkamah Rendah Syariah di seluruh Selangor, sebuah 

Mahkamah Tinggi Syariah dan sebuah Mahkamah Rayuan Syariah yang terletak di Bangunan 

Mahkamah Syariah Sultan Idris Shah, Persiaran Masjid, Seksyen 5 Shah Alam, Selangor. Misi 

JAKESS adalah melaksanakan pengadilan dan pengurusan Mahkamah Syariah secara berkesan 

dan sistematik berasaskan peruntukan undang-undang. Justeru itu, bagi mencapai misi ini, 

keutamaan JAKESS adalah memberikan perkhidmatan dan kemudahan yang bersesuaian 

dengan keperluan pelanggan di Mahkamah Syariah. (Sumber: www.jakess.gov.my) 

 

1.2  Latar Belakang Kumpulan 

Kumpulan Kreatif dan Inovatif (KIK) telah diberi tanggungjawab untuk membantu pelanggan 

secara khususnya dan kakitangan mahkamah secara amnya dalam menentukan kadar nafkah 

anak seterusnya mempercepatkan proses pengeluaran perintah. Seramai 5 orang kakitangan 

daripada pelbagai bahagian terlibat dalam projek KIK pada tahun ini (Lampiran 1.1) dan 

kumpulan ini diberi nama JAEGERS seperti yang diputuskan dalam Minit Mesyuarat KIK Bil 

1/2021 pada 18 Januari 2021 (Lampiran 1.2 & Lampiran 1.2a) 

 

1.3  Latar Belakang Projek 

Peningkatan pendaftaran kes nafkah anak di Mahkamah Rendah Syariah pada tahun 2020 

berjumlah 588 kes dan bagi tahun 2021 sebanyak 450 kes. Manakala, pada tahun 2022 adalah 

berjumlah 723 kes (Lampiran 1.3). Peningkatan pendaftaran kes nafkah anak di Mahkamah 

Rendah Syariah ini berpunca daripada  pembukaan secara berperingkat sektor awam oleh 

kerajaan setelah tamatnya tempoh Perintah Kawalan Pergerakan (PKP) hampir setahun pada 

tahun 2020 (Lampiran 1.4). Kumpulan telah menyediakan carta perbatuan yang menerangkan 

tentang perancangan projek di (Lampiran 1.5). Kumpulan Jaegers telah diberikan tugasan untuk 

membantu jabatan bagi mempercepatkan penyelesaian kes nafkah anak dan penerimaan 

perintah mahkamah, berpandukan kepada Teras (1) Pelan Strategik Jabatan Kehakiman Syariah 

Selangor 2021-2025 iaitu Penyelesaian Kes Yang Cepat. (Lampiran 1.6) Projek yang diberi 

nama Sistem Pengiraan Nafkah (Sistem e-Naf) seperti di  Minit Mesyuarat KIK Bil 2/2021 

bertarikh 31 Mac 2021 (Lampiran 1.7) ini bertujuan untuk memudahkan pelanggan mahkamah 

mengira nafkah anak secara kendiri tanpa perlu hadir ke mahkamah dan meminimumkan kos 

yang ditanggung untuk mendapatkan perintah. Ia adalah penambahbaikan daripada sistem sedia 

ada iaitu kiraan secara manual. Keunikan sistem e-Naf ini adalah pelanggan dapat 

menganggarkan nafkah anak dengan cepat dan mudah mengikut peruntukan undang-undang. 

Sekiranya pihak-pihak bersetuju, perjanjian boleh terus dijana dan dibawa ke mahkamah untuk 

diendorskan sebagai perintah mahkamah tanpa perlu menghadiri perbicaraan penuh yang akan 

mengambil masa yang lama dan melibatkan pengeluaran kos yang banyak.  

2.0 SIGNIFIKAN PEMILIHAN PROJEK 

2.1  Kaitan Dengan Fungsi Utama Jabatan/Organisasi 

JAKESS berfungsi untuk menerima, mendengar dan memutuskan kes-kes yang dibawa ke 

Mahkamah Syariah mengikut hukum Syara' dan peruntukan undang-undang manakala 

Bahagian Penyelesaian Alternatif (ADR) JAKESS bertanggungjawab dalam mencapai misi 

JAKESS iaitu melaksanakan pengadilan dan pengurusan Mahkamah Syariah secara 

berkesan serta sistematik melalui Majlis Sulh yang dikendalikan oleh Pegawai Sulh. Melalui 

Majlis Sulh juga, Pegawai Sulh perlu menyediakan ‘Perjanjian Persetujuan Bersama’ pihak-

pihak. Kumpulan Jaegers telah membangunkan sistem e-Naf ini dengan sasaran agar projek 

ini dapat membantu menyumbang sekurang-kurangnya 10% penurunan kes penyelesaian 

nafkah anak yang melalui perbicaraan penuh seperti di dalam Minit Mesyuarat KIK Bil 

2/2021 pada 31 Mac 2021 (Lampiran 2.1) selari dengan matlamat organisasi dan fungsi 

Bahagian ADR itu sendiri. Selain itu, projek ini dapat membantu dan menambahbaik 

perkhidmatan sedia ada di mana pelanggan mahkamah dapat menentukan kadar nafkah anak 

secara kendiri seterusnya memendekkan tempoh masa perbicaraan serta meminimakan kos 

yang ditanggung oleh pelanggan mahkamah. Melalui projek ini juga, pelanggan mahkamah 

boleh menjana sendiri perjanjian persetujuan dan membawanya ke mahkamah untuk di 

endors sebagai perintah mahkamah serta dapat mempercepatkan penyelesaian kes nafkah 

anak. 

2.2  Memenuhi Kehendak Pelanggan 

Maklum balas daripada pelanggan yang diambil melalui pertanyaan di kaunter, panggilan 

telefon dan di akaun rasmi media sosial JAKESS telah diambil kira oleh Kumpulan Jeagers 

untuk memastikan imej dan kualiti perkhidmatan JAKESS tidak terjejas selaras dengan 

objektif untuk memantapkan pentadbiran Kehakiman dan Perundangan Syariah ke arah 

mendaulatkan Syariat Islam melalui penyelesaian kes dengan kadar yang segera. 

Kumpulan telah mengadakan perbincangan serta memilih masalah yang dihadapi oleh 

pelanggan mahkamah iaitu kesulitan dalam menentukan kadar nafkah anak yang 

menjadi  penyebab kepada peningkatan kes perbicaraan penuh nafkah anak di Mahkamah 

Rendah Syariah Selangor seterusnya mengakibatkan perintah nafkah anak tidak dapat 

dikeluarkan dengan segera (Lampiran 2.2). Kumpulan turut membuat kaji selidik terhadap 

pelanggan dan petugas kaunter di Mahkamah Rendah Syariah. Pecahan sumber respon 

tersebut adalah sebagaimana berikut: 

 

 

                     

          

(Rajah 2.1 : Sumber responden pada 17 Mac – 14 April 2022) 

Berdasarkan rajah 2.1 di atas, seramai 34 orang responden dari jumlah 40 orang responden 

mempunyai masalah mengenai penentuan jumlah kadar nafkah anak, seramai 20 orang 

responden di kalangan pelanggan mahkamah mendapati tempoh penyelesaian kes terlalu 

lama manakala 1 responden di kalangan petugas kaunter telah memilih tempoh penyelesaian 

adalah cepat. Ini menunjukkan kebanyakan pelanggan menghadapi masalah untuk 

menentukan jumlah kadar nafkah anak bulanan. Oleh itu, sistem e-Naf ini selaras dengan 

objektif kumpulan untuk membantu pelanggan mengira jumlah nafkah anak mengikut 

peruntukan undang-undang. 

2.3  Sejajar dengan Agenda dan Matlamat Nasional 

Sultan Selangor, DYMM Sultan Sharafuddin Idris Shah turut mengingatkan Mahkamah 

Syariah melalui titah baginda supaya tidak melengah-lengahkan penghakiman yang 

menyebabkan kehidupan mereka yang terlibat akan tergendala. (Lampiran 2.3) 

 

“Membangun Malaysia Madani” merupakan salah satu visi dan kerangka dasar reformasi dari 

agenda dan matlamat nasional di bawah Perdana Menteri, YB Dato’ Seri Anwar bin Ibrahim. 

Selain itu, Pelan Transformasi Hal Ehwal Agama, Menuju Malaysia Madani atau dikenali 

dengan nama ringkasnya “Al-Falah” telah diperkenalkan oleh YB Senator Dato’ Setia Dr Hj. 

Mohd. Na’im bin Hj. Mokhtar, Menteri di Jabatan Perdana Menteri (HAE Agama) bagi 

menggerakkan transformasi perkhidmatan kehakiman Syariah serta memperkasakan sistem 

kehakiman Syariah di Malaysia. Nilai-nilai ini menjadikan JAKESS mempunyai peranan yang 

amat signifikan bagi melaksanakan fokus gerak kerja dalam memartabatkan Perundangan 

dan Kehakiman Islam. (Lampiran 2.4) 

Melalui kenyataan yang dikeluarkan oleh mantan Perdana Menteri Datuk Seri Ismail Sabri, 

kerajaan bersetuju untuk mencadangkan supaya Mahkamah Syariah membuat perintah 

secara serentak bagi permohonan perceraian bersekali dengan tuntutan nafkah bagi anak 

dan isteri (Lampiran 2.5). Ini bertepatan dengan kehendak Arahan Amalan No. 6 Tahun 

2022 JKSM iaitu keperluan pemfailan kes tuntutan nafkah anak bersama kes tuntutan 

permohonan perceraian atau pembubaran perkahwinan (dengan kehadiran suami). 

(Lampiran 2.5a) 

 

Kerajaan melalui YB Senator Dato’ Setia Dr Hj. Mohd. Na’im bin Hj. Mokhtar, Menteri di 

Jabatan Perdana Menteri (Hal Ehwal Agama) pada 14 Mac 2023 telah menggesa Mahkamah 

Syariah untuk berusaha memendekkan tempoh penyelesaian kes yang dikendalikan. 

(Lampiran 2.6) 

 

2.4  Kaitan dengan Keadaan Ekosistem Semasa  

Penularan wabak Covid-19 telah memberi kejutan di peringkat global dan memberi kesan 

kepada sosioekonomi. Selepas pengumuman kerajaan mengenai pembukaan sektor 

perkhidmatan secara sepenuhnya, JAKESS telah menerima peningkatan kes nafkah anak 

yang melalui perbicaraan penuh. Notis pembukaan Mahkamah Syariah secara penuh seperti 

di (Lampiran 2.7) dan statistik pendaftaran kes nafkah anak di Mahkamah Rendah Syariah 

di Selangor adalah seperti di bawah:- 

(Rajah 2.2 : Statistik Pendaftaran Kes Nafkah Anak  Januari - Disember 2022) 

2.5  Kaedah Pemilihan Projek dan Analisis  

Pengurusan Tertinggi JAKESS sedia maklum bahawa situasi pembukaan sepenuhnya di 

sektor perkhidmatan selepas PKP ini telah mengakibatkan prosiding kes-kes yang tertangguh 

sewaktu tempoh PKP mula diteruskan seperti biasa. Ketua Kumpulan KIK ditugaskan oleh 

Pengurusan Tertinggi JAKESS untuk membantu jabatan dalam menurunkan kadar kes nafkah 

anak yang melalui perbicaraan penuh. Kumpulan telah mengenalpasti masalah utama dan 

diperincikan lagi dengan kaedah 5W1H, BRAINSTORMING dan BUBBLE DIAGRAM. 

 

 

Rajah 2.3 Kaedah 5W1H 

Kaedah BRAINSTORMING digunakan dan 5 ahli kumpulan menyokong ketidakpastian 

mengenai kadar tuntutan nafkah anak dan kelewatan mendapat perintah nafkah anak 

menjadi pilihan utama kepada permasalahan ini. Ia diikuti dengan 3 ahli memilih proses 

kerja yang panjang menjadi antara salah satu faktor. Ahli kumpulan juga mengadakan sesi 

BRAINSTORMING bagi menyokong bahawa JAKESS perlu membantu pelanggan 

mahkamah dalam menentukan kadar tuntutan nafkah anak serta mengatasi masalah 

kelewatan perintah nafkah anak yang dikeluarkan oleh mahkamah. Hasil undian seperti di 

(Lampiran 2.8). Kumpulan bersetuju dengan adanya perkhidmatan sistem e-Naf ini dapat 

mengatasi masalah tersebut seterusnya memudahkan pelanggan mahkamah untuk membuat 

tuntutan nafkah anak.  

Selain itu, kumpulan juga telah menggunakan kaedah BUBBLE DIAGRAM untuk mencari 

penyelesaian bagi masalah tersebut. Beberapa punca telah dikenalpasti sebagai penyebab 

kepada isu ini. (Lampiran 2.8a). Kaedah BOW TIE (Lampiran 2.8b) pula digunakan untuk 

mengenalpasti risiko-risiko lain yang akan berlaku sekiranya punca tidak dapat diselesaikan 

dengan segera seperti berikut: 

a) Key Performance Indicator (KPI) Jabatan menurun 

b) Tekanan kepada pelanggan Mahkamah dan kakitangan Mahkamah 

c) Aduan makin meningkat 

2.6  PENYATAAN SASARAN OUTCOME DAN IMPAK  

Mahkamah Syariah juga turut terkesan akibat daripada peningkatan kes nafkah anak yang 

melalui perbicaraan penuh selepas tempoh PKP. Kumpulan telah membuat semakan 

terhadap statistik pemfailan kes nafkah anak di Mahkamah Rendah Syariah.  

 

 

(Rajah 2.4 Statistik Kes Daftar, Berjaya dan Gagal Januari - Ogos 2022) 

Berdasarkan statistik pendaftaran kes nafkah anak di atas, berlaku trend peningkatan kes 

nafkah anak yang melalui perbicaraan penuh disebabkan pembukaan Mahkamah Syariah 

secara penuh selepas dari tempoh PKP. Kumpulan berhasrat mensasarkan penurunan 

sebanyak 10% bagi kes nafkah anak yang melalui perbicaraan penuh dalam bulan semasa. 

Kumpulan seterusnya menggunakan kaedah SMART untuk mengukur dan menetapkan 

sasaran kumpulan (Lampiran 2.8c) seperti berikut: 

3.0 TINDAKAN PENYELESAIAN DAN PEMBUKTIAN 

 

3.1 Strategi Penyelesaian Kreatif termasuk Aplikasi Penggunaan Tools 

Kumpulan menggunakan kaedah TREE DIAGRAM untuk penyelesaian masalah dan 

menentukan kriteria terbaik untuk menghasilkan pencapaian idea kreatif. Melalui kaedah ini, 

kumpulan berpuas hati untuk memilih sistem pengiraan nafkah anak melalui sistem e-Naf 

yang berupaya mencapai objektif yang ditetapkan. Sehubungan dengan itu, kumpulan 

seterusnya melaksanakan pengujian ke atas sistem e-Naf. 

 

3.1.1 Kaedah Percambahan Idea 

Hasil kajian kumpulan mendapati masalah peningkatan kes nafkah anak melalui perbicaraan 

penuh di Mahkamah Rendah Syariah adalah sangat kritikal dan menyebabkan KPI 

penyelesaian kes jabatan menurun. Kelewatan pengeluaran perintah nafkah anak di JAKESS 

boleh menyebabkan penurunan statistik kes selesai jabatan. Kumpulan merumuskan bahawa 

satu reka bentuk dan kaedah yang lebih praktikal perlu dilaksanakan. Strategi dan proses 

penyelesaian projek telah digariskan oleh kumpulan dengan menggunakan kaedah TREE 

DIAGRAM (Lampiran 3.1).  

 

Melalui kaedah tersebut, kumpulan mengenalpasti tiga (3) penyelesaian kepada punca utama 

kelewatan pengeluaran perintah nafkah anak di Mahkamah Syariah iaitu mengurangkan 

proses kerja, mewujudkan sistem pengiraan kadar nafkah anak kepada pelanggan dan 

mengurangkan tempoh prosedur perbicaraan. Ahli  kumpulan telah menjalankan kaedah 

undian terhadap cadangan yang dikemukakan semasa Mesyuarat KIK bilangan 2/2022 

pada 2 Ogos 2022 (Lampiran 3.2).  Hasil daripada keputusan sistem undian tersebut, 

kesemua 5 orang ahli kumpulan bersetuju bahawa perkhidmatan sistem pengiraan nafkah 

anak melalui sistem e-Naf adalah kaedah terbaik. Keputusan undian sebagaimana di Rajah 

3.1 dan 3.2.  

 

 

 

 

 

 

 

 

 

Rajah 3.1 : Kaedah Undian Kumpulan      Rajah 3.2 : Kelebihan dan 

Kelemahan          Menggunakan Sistem e-Naf 

 

Terdapat enam (6) kelebihan penggunaan sistem e-Naf bagi memudahkan pelanggan 

menganggarkan kiraan nafkah anak yang perlu dituntut. Kumpulan telah menggunakan 

kaedah SCAMPER bagi menghasilkan pencapaian idea kreatif (Lampiran 3.3). 

 

Kaedah FORCE RANKING juga telah digunakan oleh kumpulan bagi menentukan kaedah 

terbaik serta perkhidmatan yang diperlukan oleh pelanggan mahkamah semasa mengisi 

medan nilai nafkah anak dalam borang tuntutan nafkah anak. Bagi tujuan itu, kumpulan telah 

menjalankan soal selidik melalui Google Form (Lampiran 3.4) kepada pelanggan mahkamah 

yang pernah berurusan dengan mahkamah dan sebanyak 50 borang soal selidik telah 

diedarkan pada 3 hingga 9 Ogos 2022. Hasil dapatan soal selidik tersebut, sejumlah 21 orang 

(41%) responden memilih perkhidmatan sistem e-Naf.  

 

Kesimpulannya, perkhidmatan sistem e-Naf adalah kaedah terbaik yang dipilih oleh ahli 

kumpulan dan responden yang terlibat kerana ianya memudahkan pelanggan 

menganggarkan kiraan nafkah anak yang wajar dituntut. Analisis soal selidik adalah seperti 

di (Lampiran 3.5). Dapatan analisis ini juga telah dibentangkan dalam Mesyuarat KIK Bil. 

3/2022 pada 12 Ogos 2022 (Lampiran 3.6). Sistem e-Naf telah disokong oleh pihak 

pengurusan dan surat kelulusan untuk menjalankan projek dilampirkan seperti di (Lampiran 

3.7) 

  

3.2 Penghasilan & Pengujian Prototaip 

 

Pembangunan prototaip telah dijalankan bermula pada 2 September 2022 oleh ahli kumpulan. 

Prototaip pertama telah berjaya dibangunkan dalam masa 7 hari hasil perbincangan ahli 

kumpulan secara dalam talian. Setelah kumpulan yakin dan bersetuju dengan keupayaan 

yang bakal dibangunkan ini, barulah prototaip pertama mula dihasilkan seperti lakaran 

dibawah : 

 

 

 

 

 

 

 

 

 

 

Prototaip 1 

 

Setelah kumpulan menjalankan uji cuba ke atas Prototaip 1, kumpulan mendapati bahawa 

terdapat kekurangan dan telah dibentangkan hasil dapatan uji cuba dalam Minit Mesyuarat 

KIK Bil. 4/2022 pada tarikh 14 September 2022 (Lampiran 3.8) seperti berikut :  

Penambahbaikan yang dibuat ke atas Prototaip 1 adalah seperti berikut: 

 

 

 

 

 

 

 

 

 

 

 

 

 

 

 

Prototaip 2 

 

Setelah kumpulan menjalankan uji cuba ke atas Prototaip 2, kumpulan mendapati bahawa 

masih terdapat kekurangan dan telah dibentangkan hasil dapatan uji cuba dalam Mesyuarat 

ADR Bil 3/2022 pada 11 Oktober 2022 (Lampiran 3.9) seperti berikut :  

 

 

 

 

 

 

 

 

Penambahbaikan yang dibuat ke atas Prototaip 3 adalah seperti berikut :  

 

 

 

 

 

 

 

 

 

 

 

 

 

 

Prototaip 3 

Justeru, ahli kumpulan menjalankan uji cuba ke atas Prototaip 3 yang terakhir, kelebihan yang 

telah dikenalpasti dan telah dibentangkan hasil dapatan uji cuba dalam Mesyuarat dan 

Muzakarah Hakim Syarie Bil 3/2022 pada 28 Oktober 2022 (Lampiran 3.10) adalah seperti 

berikut :  

 

 

 

 

 

 

 

 

Ahli kumpulan telah memilih Prototaip 3 sebagai cara terbaik bagi melaksanakan 

perkhidmatan sistem e-Naf. Sistem e-Naf dengan rasminya telah digunakan oleh pelanggan 

mahkamah pada 10 Oktober 2022 dengan tagline iaitu “Pengiraan Nafkah Anak Kini di Hujung 

Jari Anda” seperti di Minit Mesyuarat KIK Bil. 5/2022 bertarikh  7 Oktober 2022 (Lampiran 

3.11). Projek ini telah dibangunkan dengan kerjasama Bahagian Teknologi Makluman 

JAKESS dengan kos pembangunan projek ini sebanyak RM 3000.00 yang telah dibiayai oleh 

jabatan. 

 

Berikut adalah rumusan pencapaian Ujicuba 3 hingga 5 (tempoh masa : 3 Oktober - 30 

Disember 2022)  ke atas Prototaip 3 yang telah dibangunkan oleh kumpulan dan telah 

dibentangkan dalam Mesyuarat ADR Bil. 1/2023 pada 13 Februari 2023 (Lampiran 3.12): 

         

 

 

 

 

 

 

 

 

RAJAH 3.3 : Jadual Ujicuba 3 hingga 5                               RAJAH 3.4 : Graf Pencapaian  

                    Perkhidmatan                                 Sistem E-Naf 

     

 

Berdasarkan uji cuba 3 hingga 5, kumpulan mendapati jumlah dan peratusan kes Nafkah Anak 

berstatus berjaya, semakin meningkat dengan menggunakan perkhidmatan sistem e-Naf. 

3.3 Perakuan daripada pihak Bertauliah/Berkuasa 

Sistem e-Naf telah mendapat dua (2) perakuan daripada pihak bertauliah iaitu perakuan 

daripada YB Tuan Mohd Zawawi Ahmad Mughni, Exco Agama Islam, Pengguna & 

Industri Halal dan YAA Dato’ Haji Mohd Amran bin Haji Mat Zain, Hakim Mahkamah 

Rayuan Syariah Jabatan Kehakiman Syariah Malaysia. Pihak-pihak bertauliah ini telah 

memberi pengiktirafan dan penghargaan kepada JAKESS dengan wujudnya sistem e-Naf 

ini.(Lampiran 3.13). Sistem e-Naf juga telah mendapat liputan daripada pihak media. 

(Lampiran 3.14) 

 

3.4 Pelaksanaan Inovasi   

3.4.1 Sistem e-Naf telah dirasmikan oleh YB Tuan Mohd Zawawi bin Ahmad Mughni, Exco 

Agama Islam, Pengguna & Industri Halal pada 15 Disember 2022 di Hotel Mardhiyyah, Shah 

Alam. Ini membuktikan bahawa perkhidmatan ini telah bersedia untuk diperkenalkan kepada 

pelanggan mahkamah dan mendapat sokongan dari kerajaan negeri Selangor serta Jabatan 

Kehakiman Syariah Malaysia (JKSM). Pautan tersebut boleh didapati di Laman Facebook 

Rasmi JAKESS pada jam 1:04:00 https://fb.watch/j5xODZNCWl/?mibextid=unz460 

 

3.4.2 Ahli kumpulan juga telah membangunkan video pelancaran yang dimuat naik di 

saluran YouTube Stemps JAKESS di 

pautan  https://www.youtube.com/watch?v=V3Z54JO6lJU pada 15 Disember 2022 bagi 

menghebahkan dan mempergiatkan publisiti sistem e-Naf. Ahli kumpulan membuat promosi 

dengan mengedarkan bunting di seluruh lokasi Mahkamah Rendah Syariah di Selangor serta 

edaran flyers kepada orang awam (Lampiran 3.15). 

 

3.4.3 Ahli kumpulan telah memberi maklumat tatacara penggunaan sistem e-Naf yang boleh 

dilayari melalui pautan http://enaf.jakess.gov.my/  kepada warga kerja JAKESS dalam Majlis 

Tazkirah Mingguan Jabatan melalui pautan aplikasi Google Meet pada 11 Disember 2022 

(Lampiran 3.16). 

 

3.4.4 Ahli kumpulan telah memberi latihan kepada mereka yang dilantik bagi membantu 

orang awam melalui beberapa kursus seperti Kursus Lanjutan Asas Komuniti Sulh dan Rakan 

Sokongan Keluarga (BSK) bagi Helwa Masjid di seluruh Negeri Selangor pada 6-8 September 

2022 bertempat di Geno Hotel, Kursus Asas Komuniti Sulh dan Rakan Sokongan Keluarga 

(BSK) pada 23-25 September 2022 bertempat di Dorsett Grand Subang kerjasama Wanita 

Berdaya Selangor (WBS) di bawah portfolio YB Dr Siti Mariah binti Mahmud, Exco Pengerusi 

Jawatankuasa Tetap Kesihatan Awam, Perpaduan dan Pembangunan Wanita dan Keluarga 

Negeri Selangor (Lampiran 3.17). 

 

3.4.5  Sistem e-Naf ini telah mempromosikan secara tidak langsung pelbagai perkhidmatan 

dalam talian yang ditawarkan kepada orang awam di laman web rasmi JAKESS seperti Sistem 

e-Locator, Semakan Status Perintah Mahkamah Syariah Selangor, Sistem Pengurusan 

Aduan Awam, Kod QR untuk muat turun borang Mahkamah Syariah dan Borang Maklum 

Balas Pelanggan. (Sumber : www.jakess.gov.my) 

https://fb.watch/j5xODZNCWl/?mibextid=unz460
https://www.youtube.com/watch?v=V3Z54JO6lJU
http://enaf.jakess.gov.my/

4.0 KEBERHASILAN  PROJEK 

4.1 Outcome Projek Dan Pembuktian  

4.1.1    Peningkatan Peratusan Penyelesaian Kes dan Penurunan Peratusan Kes 

Melalui Perbicaraan Penuh 

Setelah projek ini dilaksanakan, bukan hanya berlaku penurunan kes nafkah anak melalui 

perbicaraan penuh dalam bulan semasa sebanyak 10% sahaja, namun demikian, penurunan 

kes nafkah anak melalui perbicaraan penuh dapat dikurangkan melebihi sasaran iaitu 

sehingga 33% iaitu dari bulan Oktober - Disember 2022, seterusnya menyebabkan 

pengeluaran perintah nafkah anak dapat dipercepatkan. Maklumat terperinci mengenai 

pencapaian outcome ini adalah sebagaimana di dalam Rajah 4.1 berkaitan statistik 

penurunan kes nafkah anak melalui perbicaraan penuh dalam bulan semasa: 

 

 

 

 

 

 

 

 

 

 

 

 

 

 

 

Rajah 4.1 - Graf penurunan kes nafkah anak ke perbicaraan penuh 

 

 4.1.2 Mempercepatkan Tempoh Menunggu Pelanggan 

Sistem e-Naf secara tidak langsung menyumbang kepada tempoh masa pelanggan 

mahkamah memperolehi perintah nafkah anak dengan segera.  Dengan menggunakan sistem 

e-Naf, ia dapat menjimatkan masa pelanggan mahkamah dari 1006 hari (purata tempoh 

masa menjalani perbicaraan penuh) kepada 30 hari sahaja yang diperlukan untuk 

mendapatkan perintah nafkah anak. Perbandingan bagi kes-kes nafkah anak yang mengikut 

proses perbicaran penuh dan kes yang berjaya diselesaikan melalui proses Sulh setelah 

pihak-pihak bersetuju menggunakan sistem e-Naf sebagai medium dalam menentukan kadar 

nafkah anak yang sewajarnya adalah sebagaimana di Rajah 4.1.2. 

Rajah 4.1.2 : Kes Nafkah Anak yang melalui proses perbicaraan penuh 

  

 

 

 

 

 

 

 

 

Rajah 4.1.2 : Kes tanpa melalui proses perbicaraan penuh 

menggunakan sistem e-Naf 

 

4.1.3  Mengurangkan Kos Pelanggan 

Penghasilan sistem e-Naf ini telah membantu mengurangkan kos yang ditanggung oleh 

pelanggan mahkamah seperti kos prosiding, kos guaman, kos perjalanan pergi balik ke 

mahkamah, kos penyediaan dokumen dan kos pemfailan dokumen. Kumpulan telah 

melaksanakan kaji selidik ke atas Peguam Syarie mengenai purata kos fi khidmat guaman 

yang dikenakan ke atas pelanggan dalam kes nafkah anak (Lampiran 4.1.3.a). Hasil daripada 

kaji selidik tersebut, kumpulan mendapati bahawa kos fi khidmat guaman yang perlu 

ditanggung oleh pelanggan mahkamah adalah seperti di Rajah 4.1.3  

 

 

 

 

 

 

 

 

 

 

Rajah 4.1.3 Carta Pai Kos Fi Khidmat Guaman Kes Nafkah Anak 

 

Hasil daripada analisa tersebut (Lampiran 4.1.3.b), kumpulan mendapati sistem e-Naf dapat 

memberikan penjimatan kos sehingga RM5000.00 dan ke atas kerana purata kos fi khidmat 

peguam yang dikenakan adalah sehingga RM5000.00.   

4.1.4 Faedah Sampingan Pencapaian Outcome (Luar Jangka) 

Sepanjang tempoh pengujian sistem e-Naf, kumpulan mendapati bahawa sistem e-Naf turut 

menyumbang kepada faedah sampingan seperti berikut: 

 

i.  Proses kerja kakitangan berjaya dikurangkan. 

Proses kerja bagi tuntutan nafkah anak adalah merangkumi dari proses pendaftaran dan 

pemfailan kes, proses Majlis Sulh, pengurusan kes, perbicaraan dan penyediaan perintah. 

Dengan penggunaan sistem e-Naf ini, proses kerja kakitangan berjaya dikurangkan dengan 

cara iaitu memendekkan proses kerja tanpa perlu melalui proses pengurusan kes dan 

perbicaraan serta membantu Pegawai Sulh merangka draf Perjanjian Penyelesaian secara 

penjanaan automatik. Perbandingan proses kerja yang melalui prosedur perbicaraan penuh 

menggunakan kaedah TIMELINE (Lampiran 4.1.4a) dan proses yang berjaya diselesaikan 

tanpa melalui prosedur perbicaraan penuh adalah sebagaimana di Lampiran 4.1.4b 

 

ii.  Peningkatan jumlah pelawat di laman web rasmi JAKESS 

Peningkatan jumlah pelawat di laman web rasmi JAKESS dapat dilihat setelah kemudahan 

sistem e-Naf disediakan (Lampiran 4.1.4c) 

 

4.2 Impak Projek dan Pembuktian 

4.2.1 Penilaian Impak dan pembuktian 

Peningkatan kadar kes nafkah anak yang melalui perbicaraan penuh berlaku kesan daripada 

pembukaan secara berperingkat sektor awam selepas daripada PKP. secara tidak langsung 

menjejaskan kualiti perkhidmatan yang ditawarkan oleh JAKESS. Rentetan daripada itu, 

kumpulan telah menetapkan sasaran impak daripada pembangunan projek ini sebagaimana 

berikut : 

i. Meningkatkan kepercayaan pelanggan terhadap prosiding kes nafkah anak di  

  Mahkamah Syariah  

Penghasilan projek ini dapat meningkatkan kepercayaan pelanggan terhadap prosiding di 

Mahkamah Syariah seterusnya memastikan penyampaian perkhidmatan dapat ditambah baik 

melalui penyelesaian kes yang pantas dan berkesan mengikut undang-undang selaras 

dengan Visi dan Misi JAKESS itu sendiri. Kepercayaan daripada pengguna ini amat material 

kepada JAKESS dalam memastikan bahawa perkhidmatan yang disediakan oleh JAKESS 

kekal relevan dan dapat memenuhi keperluan rakyat di negeri Selangor. (Lampiran 4.2.1a)  

 

ii. Meningkatkan imej JAKESS dari segi perkhidmatan yang ditawarkan   

Sistem e-Naf ini adalah merupakan kalkulator yang pertama bagi pengiraan nafkah anak 

di Mahkamah Syariah seluruh Malaysia, dalam membantu pelanggan mahkamah. Projek 

ini telah pun dilancarkan secara rasminya oleh YB Tuan Mohd Zawawi bin Ahmad Mughni di 

dalam Persidangan Komuniti Sulh dan Rakan Sokongan Keluarga (BSK) Tahun 2022 pada 

15 Disember 2022, bertempat di Hotel Mardhiyyah, Shah Alam.  

 

Hebahan tentang penghasilan sistem e-Naf melalui program tersebut telah meningkatkan imej 

JAKESS dengan mendapat maklum balas yang positif telah diberikan oleh para peserta yang 

merupakan wakil dan ketua di kalangan masyarakat setempat di seluruh negeri Selangor. Ini 

memberikan impak yang sangat tinggi dan memberikan galakan kepada JAKESS untuk terus 

menyediakan perkhidmatan yang dapat membantu dan memudahkan pelanggan mahkamah.    

( Lampiran 4.2.1b)  

 

iii. Menyokong Agenda Malaysia Madani 

Dengan adanya sistem e-Naf ini ianya dapat menggerakkan transformasi perkhidmatan 

kehakiman syariah serta memperkasakan sistem kehakiman syariah di Malaysia selaras 

dengan aspirasi kerajaan melalui agenda Membangun Malaysia Madani. YB Senator Dato 

Seri Dr. Hj. Mohd Na’im bin Hj. Mokhtar, Menteri di Jabatan Perdana Menteri (HEA Agama) 

telah memberikan penghargaan melalui surat kepada JAKESS atas inisiatif membantu 

pelanggan dalam mempercepatkan kes di mahkamah. (Lampiran 4.2.1c) Ini menjadikan 

JAKESS mempunyai peranan yang amat signifikan bagi melaksanakan fokus gerak kerja 

dalam Memartabatkan Perundangan dan Kehakiman Islam. 

 

4.2.2 Faedah Sampingan Pencapaian Impak (Luar Jangka) 

Penghasilan Sistem e-Naf telah memberikan impak luar jangka dan berpotensi untuk 

dikembangkan dan diperluaskan di masa akan datang di seluruh Mahkamah Syariah di 

Malaysia. Berikut adalah faedah sampingan pencapaian impak luar jangka yang telah diterima 

oleh projek ini: 

i. Perkhidmatan ini juga mendapat hebahan, publisiti dan liputan daripada pihak Majlis  

Agama Islam Selangor melalui Buletin MAIS Bil.4/2022 Edisi Berita seperti di 

Lampiran 4.2.2(a)  

 

ii. Perkhidmatan ini telah memberikan ruang dan peluang kepada pelanggan dan  

  kakitangan mahkamah untuk belajar mengendalikan perkhidmatan baharu ini secara  

kendiri bersesuaian dengan peredaran zaman masa kini. Kakitangan perkhidmatan 

yang  

terlibat turut membantu memudahkan pengguna dan meningkatkan cara komunikasi  

dengan pelanggan mahkamah dengan lebih berkesan 

 

iii. Sejak sistem e-Naf dilancarkan perkhidmatan ini mendapat maklum balas positif dan  

penghargaan daripada pelanggan mahkamah seperti di Lampiran 4.2.2(b). 

Perkhidmatan Sistem e-Naf telah berjaya membantu pelanggan mahkamah membuat 

pengiraan dengan lebih tepat sekaligus memberi impak yang positif kepada 

perkhidmatan JAKESS yang lain. 

5.0 POTENSI PENGEMBANGAN PROJEK 

5.1 Tahap Ketersediaan Teknologi/Sistem/Proses 

5.1.1 Penanda aras kepada Mahkamah Rendah Syariah di seluruh Malaysia 

Sistem e-Naf dapat dijadikan penanda aras kepada Mahkamah Rendah Syariah di seluruh 

Malaysia sekaligus membuktikan sistem e-Naf ini relevan dan memudahkan pelanggan 

Mahkamah mahupun kakitangan Mahkamah dapat menggunakannya. 

  

5.1.2 Standard Operating Procedure (SOP)  

SOP ini telah dikeluarkan sebagai rujukan dan pemudahcara kepada kakitangan dan pelanggan 

mahkamah. SOP yang telah dipersetujui oleh pihak pengurusan dan telah diminitkan di dalam 

Mesyuarat Hakim Syarie Bil 3/2022 pada              28 Oktober 2022 untuk digunapakai bagi seluruh 

warga kerja JAKESS dan pelanggan mahkamah. (Lampiran 5.1.2)  

 

5.1.3 Promosi akan disebar luas ke seluruh daerah di negeri Selangor termasuk agensi 

kerajaan, swasta, IPTA, IPTS dengan menggunakan akaun media sosial rasmi JAKESS dan 

pengedaran bunting serta flyers (Lampiran 5.1.3) 

 

5.2 Tahap Replikasi atau Pengkomersialan  

5.2.1 Kumpulan tidak mensasarkan pengkomersialan kerana kumpulan memberi perkhidmatan 

untuk komuniti dan ianya adalah perkhidmatan menggunakan aplikasi di laman web rasmi 

JAKESS. Kumpulan mensasarkan sistem e-Naf untuk diaplikasikan di seluruh Mahkamah 

Rendah Syariah di Selangor dan dikembangkan ke seluruh Mahkamah Rendah Syariah di 

Malaysia. 

5.2.2 Kumpulan juga mensasarkan sistem e-Naf ini dikembangkan lagi penggunaannya di 

jabatan mahupun agensi luar yang berkaitan. 

5.3 Penutup 

Projek Kumpulan KIK Jeagers iaitu sistem e-Naf ini dapat membantu pelanggan dan kakitangan 

mahkamah dalam menentukan kadar nafkah anak. Ia juga menurunkan peratusan kes nafkah 

anak yang melalui perbicaraan penuh dalam bulan semasa. Bagi perancangan sistem e-Naf yang 

akan datang, kumpulan mensasarkan sistem ini diperluaskan penggunaannya dengan melantik 

penyelia Pusat Wanita Berdaya (PWB) di setiap DUN dan Ketua Kampung di seluruh Selangor 

sebagai wakil mahkamah dalam membantu pelanggan mahkamah yang tidak tahu menggunakan 

sistem e-Naf serta menjadi tempat rujukan awal penyelesaian masalah penduduk setempat. 

(Lampiran 5.3). Sistem e-Naf ini juga akan bekerjasama dan berkolaborasi  dengan agensi 

berkaitan seperti Lembaga Zakat Selangor dalam membantu mereka yang berkelayakan 

mendapatkan bantuan yang sewajarnya dari agensi terbabit demi kebajikan anak-anak. 

(Lampiran 5.4) 

LAMPIRAN BAB 1 : 

LAMPIRAN 1.1 : SURAT LANTIKAN AHLI KUMPULAN  

  

 

 

 

 

 

 

 

LAMPIRAN 1.2 : MINIT MESYUARAT KIK BIL 1/2021 BERTARIKH 18.01.2O21

LAMPIRAN 1.2(a) : LOGO KUMPULAN DAN MAKSUDNYA

 

LAMPIRAN 1.3 : STATISTIK DAFTAR NAFKAH ANAK TAHUN 2020, 2021 DAN 2022  

 

LAMPIRAN 1.4 : NOTIS PEMBUKAAN MAHKAMAH  

LAMPIRAN 1.5 : CARTA PERBATUAN 

 

 

 

 

 

 

 

 

 

 

 

 

 

 

 

LAMPIRAN 1.6 : PELAN STRATEGIK JABATAN  

LAMPIRAN 1.7 : MINIT MESYUARAT KIK BIL 2/2021 BERTARIKH 31.03.2021  

 

LAMPIRAN BAB 2 : SIGNIFIKAN PROJEK 

LAMPIRAN 2.1 : MINIT MESYUARAT KIK BIL 2/2021 BERTARIKH 31.03.2021 

 

LAMPIRAN 2.2 : STATISTIK KES DAFTAR NAFKAH ANAK TAHUN 2020, 2021 DAN 2022 

 

LAMPIRAN 2.3 : TITAH SULTAN SELANGOR  

LAMPIRAN 2.4 : FB RASMI YB SENATOR DATO’ SETIA DR. MOHD NA’IM BIN MOKHTAR  

 

 

 

 

 

 

 

 

 

 

LAMPIRAN 2.5 : UCAPAN MANTAN PERDANA MENTERI MALAYSIA KE-9 

LAMPIRAN 2.5(a) : ARAHAN AMALAN JKSM NO.6 TAHUN 2022 

LAMPIRAN 2.6 : KERATAN AKHBAR BERITA HARIAN - UCAPAN MENTERI DI JABATAN 

PERDANA MENTERI (HEA AGAMA) 

 

 

 

 

 

 

 

 

 

LAMPIRAN 2.7 : NOTIS PEMBUKAAN MAHKAMAH SYARIAH  

 

 

 

 

 

 

LAMPIRAN 2.8 : HASIL UNDIAN AHLI KUMPULAN MELALUI BRAINSTORMING 

 

 

 

 

 

              (HASIL UNDIAN PUNCA ISU)                                                (HASIL UNDIAN PERBANDINGAN SISTEM, APLIKASI DAN RUNDINGCARA) 

LAMPIRAN 2.8(a) : KAEDAH BUBBLE DIAGRAM  

 

LAMPIRAN 2.8(b) : KAEDAH BOW TIE 

LAMPIRAN 2.8(c) : KAEDAH SMART 

 

LAMPIRAN BAB 3 : TINDAKAN PENYELESAIAN DAN PEMBUKTIAN 

LAMPIRAN 3.1 : KAEDAH THREE DIAGRAM 

 

 

 

 

 

 

 

 

 

 

 

 

 

 

LAMPIRAN 3.2 : MINIT MESYUARAT KIK BIL 2/2022 PADA 2/8/2022 

*pemilihan pengiraan nafkah anak menggunakan sistem e-naf 

LAMPIRAN 3.3 : KAEDAH SCAMPER 

 
 

LAMPIRAN 3.4 : CONTOH GOOGLE FORM BAGI MENJALANKAN KAJI SELIDIK 

RESPONDEN PADA 3 HINGGA 9 OGOS 2022 

 

 

 

 

 

 

 

 

 

 

 

LAMPIRAN 3.5 : ANALISIS SOAL SELIDIK DARI GOOGLE FORM 

ANALISA RESPONDEN : SOAL SELIDIK MENGENAI PERKHIDMATAN YANG 

DIPERLUKAN OLEH PENGGUNA SEMASA MENGISI MEDAN NILAI NAFKAH ANAK 

DALAM BORANG TUNTUTAN NAFKAH ANAK 

LAMPIRAN 3.6 : MINIT MESYUARAT KIK BIL 3/2022 PADA 12/8/2022 

 

LAMPIRAN 3.7 : SURAT KELULUSAN MENJALANKAN PROJEK 

 

LAMPIRAN 3.8 : MINIT MESYUARAT KIK BIL 4/2022 BERTARIKH 14/9/2022 

 

 

 



   

26 

LAMPIRAN 3.9 : MINIT MESYUARAT ADR BIL 3/2022 

 

LAMPIRAN 3.10 : MINIT MESYUARAT DAN MUZAKARAH HAKIM SYARIE BIL. 3/2022 

 

 

 

 

 

LAMPIRAN 3.11 : MINIT MESYUARAT KIK BIL 5/2022 PADA 7/10/2022 

LAMPIRAN 3.12 : MINIT MESYUARAT ADR BIL 1/2023 

 

 

 

 

 

 

LAMPIRAN 3.13 : UCAPAN PENGHARGAAN OLEH YB TUAN MOHD ZAWAWI BIN AHMAD 

MUGHNI, PENGERUSI JAWATANKUASA TETAP HAL EHWAL AGAMA ISLAM, HAL 

EHWAL PENGGUNA DAN INDUSTRI HALAL SELANGOR; DAN  

UCAPAN PENGHARGAAN OLEH YAA DATO’ HAJI MOHD AMRAN BIN HAJI MAT ZAIN 

HAKIM MAHKAMAH RAYUAN SYARIAH JABATAN KEHAKIMAN SYARIAH MALAYSIA 

  LAMPIRAN 3.14 : LIPUTAN PIHAK MEDIA SELANGOR KINI  

 

 

 

 

 

 

 

 

 

LAMPIRAN 3.15 :  PROMOSI DENGAN MENGEDARKAN BUNTING DI SELURUH LOKASI 

MAHKAMAH RENDAH SYARIAH DI SELANGOR 

 

 

LAMPIRAN 3.16 : MANUAL PROSES KERJA E-NAF KEPADA WAKIL KAKITANGAN 

JAKESS  

LAMPIRAN 3.17 : LATIHAN DAN PENDEDAHAN SISTEM E-NAF KEPADA MEREKA YANG 

DILANTIK SEBAGAI DUTA KECIL MAHKAMAH SYARIAH 

 

 

 

 

 

 

 

 

 

 

 

 

 

 

LAMPIRAN BAB 4 : KEBERHASILAN PROJEK 

 

LAMPIRAN 4.1.3.a : CONTOH GOOGLE FORM BAGI MENJALANKAN KAJI SELIDIK KOS 

FI KHIDMAT GUAMAN PADA PEGUAM SWASTA 

LAMPIRAN 4.1.3.b:  ANALISA RESPONDEN : SOAL SELIDIK MENGENAI KOS FI 

KHIDMAT GUAMAN BAGI KES NAFKAH ANAK 

 

LAMPIRAN 4.1.4.a : KAEDAH TIMELINE (PERBICARAAN PENUH) 

 

 

 

 

 

 

 

 

LAMPIRAN 4.1.4.b : KAEDAH TIMELINE (SEBELUM DAN SELEPAS TANPA 

PERBICARAAN PENUH) 

LAMPIRAN 4.1.4c : STATISTIK PELAWAT WEBSITE JAKESS  

 

 

 

 

 

 

 

 

 

 

 

 

 

 

 

 
  STATISTIK PELAWAT WEBSITE JAKESS               STATISTIK PELAWAT GUNAKAN E-NAF 

 

LAMPIRAN 4.2.1a : KOMEN ORANG AWAM DALAM MEDIA SOSIAL JAKESS 

LAMPIRAN 4.2.1b : MAKLUM BALAS PESERTA PERSIDANGAN KOMUNITI SULH DAN 

RAKAN BSK TAHUN 2022 TENTANG SISTEM E-NAF MELALUI GOOGLE FORM DAN 

ANALISA MAKLUM BALAS 

(Lampiran 4.2.1c) Surat Penghargaan YB Senator Dato Seri Dr. Hj. Mohd Na’im bin Hj. Mokhtar, 

Menteri di Jabatan Perdana Menteri (HEA Agama)  

 

 

 

 

LAMPIRAN 4.2.2.a : KERATAN BULETIN EDISI MAJLIS AGAMA ISLAM SELANGOR 

(MAIS) BIL 4 / OKT- DIS 2022 

LAMPIRAN 4.2.2(b) - MAKLUM BALAS DARI PENGGUNA SISTEM E-NAF 

 

LAMPIRAN BAB 5 : POTENSI PERKEMBANGAN PROJEK  

LAMPIRAN 5.1 : MINIT MESYUARAT HAKIM BIL 3/2022 - KELULUSAN PENGGUNAAN 

MANUAL PROSEDUR KERJA (SOP) SISTEM E-NAF 

LAMPIRAN 5.2 : PENGEDARAN RISALAH DAN PELBAGAI MEDIUM PROMOSI 

LAMPIRAN 5.3 : KERJASAMA DENGAN PWB DAN KETUA KAMPUNG DI SELURUH 

SELANGOR SEBAGAI SUMBER RUJUKAN PERTAMA ORANG AWAM 

 

 

 

 

 

 

 

 

 

 

 

LAMPIRAN 5.4 : PERANCANGAN KERJASAMA DENGAN LEMBAGA ZAKAT SELANGOR    

(LZS) 

 

 


